
ᑐᕌᖓᔪᖅ ᒥᔅᑕ ᓅᕝᕗᓪᒧᑦ, 
 
ᖁᔭᓐᓇᒦᒃ ᑎᑎᕋᓚᐅᕋᕕᑦ ᐅᕙᑦᑎᓐᓄᑦ ᒪᐃ 2, 2012-ᒥ ᐅᖃᐅᑎᖃᖅᑐᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑕ ᐃᓱᒪᓕᐊᕕᓂᖓᓂᒃ ᐊᕐᕕᒃᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ ᑲᓇᑕᐅᑉ ᑲᓇᖕᓇᖓᓂ − ᑲᓚᖡᑦ 
ᓄᓈᑕ ᐅᐊᓐᓇᖓᓂ ᓄᓇᕗᑦ ᑭᓪᓕᖏᑕ ᐃᓗᐊᓂ. 
 
ᐅᓇ ᑎᑎᖅᑲᖅ ᑭᒡᒍᑎᒐ ᓇᓗᓇᐃᖅᓯᕗᖅ ᓈᒻᒪᒃᓴᕐᓂᑦᑎᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 
ᐃᓱᒪᓕᐊᕆᓚᐅᖅᑕᖏᓐᓂᒃ “…ᑐᓐᖓᓂᖃᕐᓗᓂ ᕿᒥᕐᕈᓇᒃᓯᒪᔭᖏᓐᓂᒃ ᒫᓐᓇ ᐆᒪᔪᖅᑕᐅᔪᓐᓇᖅᑐᑦ 
ᐊᒥᓲᓂᖏᓐᓂᒃ ᐊᕐᕕᕐᓂᒃ ᓄᓇᕗᑦ ᑭᓪᓕᖏᑕ ᐃᓗᐊᓂ, ᐊᓯᕈᖅᑎᑕᐅᓐᖏᓪᓗᓂ ᐱᖓᓱᓂᒃ 
ᐱᔪᓐᓇᕐᓂᖃᕐᓗᑎᒃ, ᑕᐃᒫᒃ ᒪᓕᑦᑎᐊᕐᒪᑦ ᓄᖑᓴᐃᓗᐊᖅᑕᐃᓕᒪᓂᕐᒥᒃ ᐊᒻᒪ ᒐᕙᒪᒃᑯᑦ ᐅᕝᕙᓗ ᐃᓄᐃᑦ 
ᐊᕐᕕᒃᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ ᐊᓯᕈᖁᔨᓯᒪᓐᖏᒻᒪᑕ ᑕᒪᑐᒪᓐᖓᑦ.” ᑐᓴᖅᐸᒃᑲ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐊᕆᓚᐅᖅᑕᖏᑦ ᐊᓯᕈᖁᔨᓯᒪᓐᖏᒻᒪᑕ ᐊᕐᕕᒃᑕᐅᔪᓐᓇᖅᑐᑦ 
ᓄᓇᕗᒻᒥ ᐊᒥᓲᓂᖏᓐᓂᒃ ᐱᕙᓪᓕᐊᔪᑦ ᐊᓯᕈᓚᐅᖅᑎᓐᓇᒋᑦ ᕿᒥᕐᕈᓇᒃᑲᓐᓂᕆᐊᖃᓕᓚᐅᓐᖏᓐᓂᖓᓂᓗ 
ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ. 
 
ᑭᐅᓗᖓ ᓄᓇᕗᒻᒥ ᐆᒪ)ᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐅᖃᐅᑎᒋᓚᐅᖅᑕᖓᓄᑦ ᐱᓕᕆᕕᕗᑦ 
ᐃᓱᒪᒃᓴᖅᓯᐅᖁᔭᐅᓪᓗᓂ ᐋᔩᖃᑎᒌᖕᓂᕐᒥᒃ ᑲᓚᖡᑦ ᒐᕙᒪᖏᓐᓂᒃ ᐊᕐᕕᓂᒃ ᑲᒪᔨᐅᖃᑎᒌᖕᓂᕐᒥᒃ ᑲᓇᑕᐅᑉ 
ᑲᓇᖕᓇᖓᓂ − ᑲᓚᖡᑦ ᓄᓈᑕ ᐅᐊᓐᓇᖓᓂ, ᒫᓐᓇ ᑲᑎᒪᕕᒃᓴᓕᐅᖅᑕᐅᓯᒪᓐᖏᒻᒪᑕ 
ᐊᖏᖃᑎᒌᒍᑎᓕᐅᕐᕕᒃᓴᒥᒃ ᑲᓇᑕ ᐱᖃᑕᐅᓐᖏᒻᒪᑦ ᓯᓚᕐᔪᐊᒥ ᐳᐃᔨᓐᓂᐊᖅᑏᑦ ᒪᒃᑖᓕᖕᓂᒃ. ᑭᓯᐊᓂᓕ 
ᑲᑎᒪᕕᒃᓴᓕᐅᖅᑐᖃᕐᓂᖅᐸᑦ ᑲᓇᑕᐅᑉ ᐊᒻᒪ ᑲᓚᖡᑦ ᒐᕙᒪᖏᓐᓄᑦ, ᑕᐃᒫᒃ ᐋᔩᖃᑎᒌᒍᓐᓇᖅᓯᒐᔭᖅᐳᒍᑦ. 
 
ᑎᑎᖅᑲᒥᒃ ᓄᖅᑲᕈᑎᖃᕐᓗᖓ, ᐅᖃᐅᑎᖃᕈᒪᕗᖓ ᖁᔭᓕᕙᒃᑲᒪ ᐃᓕᓐᓂᒃ ᐊᒻᒪ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ ᕿᒥᕐᕈᓇᑦᑎᐊᓚᐅᕋᑦᓯ ᑐᓂᔭᑦᑎᓐᓂᒃ ᐊᒻᒪ ᐃᓱᒪᓕᐅᕆᐊᖃᖅᑕᑦᓯᓐᓂᒃ ᐆᒪᔪᖅᑕᐅᔪᓐᓇᖅᑐᑦ 
ᐊᒥᓲᓂᖏᓐᓂᒃ ᓇᓗᓇᐃᖅᑕᐅᔭᕆᐊᖃᖅᑐᒥᒃ ᑲᓇᑕᐅᑉ ᑲᓇᖕᓇᖓᓂ − ᑲᓚᖡᑦ ᓄᓈᑕ ᐅᐊᓐᓇᖓᓂ 
ᐊᕐᕕᖕᓂᒃ ᓄᓇᕗᑦ ᑭᓪᓕᖏᑕ ᐃᓗᐊᓂ. 
 
ᑎᑎᕋᖅᑐᖅ, 

